
NEWS   AND ARTICLES

Semasa lawatan, para pelajar telah menerima
taklimat pengenalan mengenai fasiliti dan
kemudahan yang tersedia di CENTEXS. Pihak
CENTEXS juga telah mempromosikan
kemahiran tambahan kepada para pelajar
sebagai persiapan awal untuk menyertai
kursus jangka pendek yang dijangka akan
berlangsung pada cuti semester Ogos hingga
Oktober 2024 kelak. Selain itu, lawatan ini juga
memberikan pendedahan awal mengenai
kemahiran tambahan dan pengalaman yang
bakal ditimba oleh siswa dan siswi BA111 dan
BA119 yang tidak mempunyai Latihan Industri
(LI). Lawatan yang berlangsung selama 5 jam
ini telah berjaya meningkatkan minat para
pelajar untuk mengambil bahagian dalam
kursus jangka pendek pada masa akan
datang. 
 

Lawatan pembangunan kerjaya ini diadakan bagi
mempromosikan kepada siswa dan siswi tentang
adanya kolaborasi antara UiTM Mukah dan
institusi lain seperti CENTEXS Mukah. Kolaborasi ini
amat penting kerana ia memberi manfaat
kepada siswa dan siswi UiTM Mukah dalam
mempersiapkan diri dengan kemahiran
tambahan yang akan menjadikan graduan
lepasan UiTM sebagai pilihan utama majikan dan
industri dengan menyertai program seperti kursus
jangka pendek kelolaan CENTEXS Mukah yang
menyasarkan golongan sasaran seperti pelajar
Diploma dari UiTM Mukah. Kursus jangka pendek
ini akan diadakan pada cuti semester setelah
semester Mac – Ogos 2024 ini berakhir.

Satu lawatan pembangunan kerjaya telah
dijalankan pada 15 Jun 2024 oleh pelajar-pelajar
Diploma Pengurusan Perniagaan (BA111) dan
Diploma Perbankan (BA119) dari Fakulti
Pengurusan dan Perniagaan. Seramai 131 orang
pelajar dari Semester 4 dan 5, bersama dengan 3
orang pensyarah pengiring, telah menghadiri
taklimat kerjaya tersebut di Multipurpose Hall
CENTEXS Mukah. 

Penulis: Dayang Hummida Abang Abdul Rahman dan Siti Faridah Kamaruddin

LAWATAN PEMBANGUNAN KERJAYA KE
CENTEXS MUKAH 

Para pensyarah UiTM Mukah bersama wakil CENTEXS Mukah

Kumpulan pelajar bergambar kenangan selepas sesi taklimat
di Multipurpose Hall CENTEXS Mukah


